
PENDAHULUAN

1. Salam sejahtera kepada semua hadirin, Tuan-tuan dan
puan-puan serta wakil media yang saya hormati, Terima
kasih atas kehadiran anda semua ke sidang media hari
ini, di mana saya mewakili Kementerian Pengangkutan,
ingin mengumum beberapa inisiatif perkhidmatan
tambahan pengangkutan awam sempena sambutan
Thaipusam 2025.

2. Padatahun ini, Keretapi Tanah Melayu Berhad (KTMB)
dengan sukacitanya akan memberi perkhidmatan
tambahan KTM Komuter yang akan beroperasi selama

24 jam, selama empat hari tiga malam bermula dari 9



sehingga 12 Februari 2025. Inisiatif ini diambil bagi
memenuhi keperluan permintaan penumpang —
khususnya penganut agama Hindu, pelancong serta
orang awam yang ingin menyaksikan keunikan

sambutan perayaan Thaipusam di Batu Caves.

OPERASI TREN SEMPENA THAIPUSAM 2025

3.

Bagi memastikan keselesaan dan kemudahan
pengguna, laluan Pelabuhan Klang — Tanjung Malim —
Pelabuhan Klang akan beroperasi mengikut jadual
perjalanan penuh sepanjang sambutan ini. Perubahan
jadual sementara ini adalah berbeza dengan jadual
semasa, yang terhad kepada enam (6) trip pada waktu
puncak pagi dan petang, disebabkan oleh kerja-kerja

menaik taraf di bawah projek KVDT2.

Secara terperinci, operasi tren tambahan meliputi:
e 33 perkhidmatan bagi laluan Batu Caves — Pulau
Sebang — Batu Caves.
e 45 perkhidmatan bagi laluan Batu Caves —
Pelabuhan Klang — Batu Caves.
e 28 perkhidmatan bagi laluan KL Sentral — Batu

Caves — KL Sentral.



e 6 perkhidmatan bagi laluan Batu Caves — Bangi —
Batu Caves

e 3 perkhidmatan bagi laluan Batu Caves — Sentul

e 3 perkhidmatan bagi laluan Batu Caves — Subang

Jaya

Kebiasaannya, hanya 96 trip sehari yang disediakan
untuk penumpang komuter. Sempena sambutan
Thaipusam pada tahun ini, KTMB menyediakan sehingga
44 perkhidmatan tambahan sehari bagi menampung
permintaan yang tinggi khususnya pada hari kemuncak

sambutan ini.

Untuk makluman, jumlah keseluruhan perkhidmatan
tambahan yang disediakan sepanjang 4hari 3malam ini
adalah sebanyak 118 trip menjadikan jumlah
keseluruhannya 494 trip bagi tempoh ini. Perkhidmatan
tren tambahan ini akan bermula selepas tren terakhir
pada setiap hari, dengan waktu perkhidmatan seawal jam
9:55 malam bagi laluan dari Stesen Pulau Sebang ke Batu
Caves, dan seawal jam 9:30 malam bagi tren dari Stesen
Pelabuhan Klang ke Batu Caves. Bagi pengguna dari KL
Sentral pula, perkhidmatan tren tambahan akan diselang

di antara perhidmatan sedia ada bermula dari jam 11 pagi,



menjadikan kekerapan lebih baik iaitu setiap 30 minit

berbanding 1 jam pada hari biasa.

TAMBANG PERCUMA (FREE RIDE)

6. Sebagai inisiatif Kerajaan untuk menjadikan sambutan
Thaipusam lebih bermakna, terutamanya kepada
penganut agama Hindu, Kementerian Pengangkutan
melalui KTMB dengan sukacitanya mengumumkan
pemberian tambang percuma kepada penumpang KTM
Komuter Lembah Klang selama dua hari, iaitu pada 10
dan 11 Februari 2025. Tambang percuma ini akan
bermula pada jam 00.00 pagi sehingga 23.59 malam,
dengan mekanisme imbasan keluar (check out) melalui
pintu automatik (ACG).

7. Bagi memastikan proses transaksi berjalan dengan
lancar, semua mod pembayaran telah beralih kepada
sistem tanpa tunai melalui aplikasi KTMB Mobile (KITS),
Kad Komuter Link, Kad Touch ‘N Go, kad debit/kredit
daripada bank tempatan, serta tiket QR fizikal yang
boleh diperoleh di kaunter tiket — percuma untuk tarikh
10 dan 11 Februari.



8. Selain itu, penumpang warga emas, OKU serta kanak-
kanak berumur dua hingga enam tahun diberi diskaun
khas sebanyak 50%, manakala kanak-kanak di bawah
dua tahun tidak dikenakan tambang. Dijangka, seramai
500,000 pengguna akan memanfaatkan perkhidmatan
ini, mencatat peningkatan 10% berbanding tahun lepas,
dengan kemuncak perjalanan dijangka pada 11 Februari
2025, sempena Hari Thaipusam dan pemberian

tambang percuma.

PERSIAPAN DAN KESELAMATAN DI STESEN KTMB

9. Sejak awal Januari 2025, KTMB telah membuat
persediaan rapi untuk memastikan aliran penumpang ke
Kuil Sri Subramaniar Swamy, Batu Caves, berjalan
lancar. Antara langkah yang diambil adalah
penambahbaikan aturan keluar masuk penumpang,
susun atur bahagian menunggu, serta penempatan
seramai 250 kakitangan yang bertugas sepanjang
tempoh operasi tren tambahan ini. Bagi aspek
keselamatan, anggota Polis Bantuan turut dikerahkan
bersama kakitangan operasi, jurutera, dan kakitangan
teknikal bagi memastikan keadaan set-set tren adalah

optimum dan selamat untuk perjalanan.



TIKET PERJALANAN DAN TRANSAKSI TANPA TUNAI
(CASHLESS)

10.

Dimaklumkan bahawa sejak 1 Januari 2025, semua
transaksi tiket adalah secara tanpa tunai. Pengguna
boleh mendapatkan tiket melalui aplikasi KTMB Mobile
yang boleh dimuat turun dari App Store, Play Store, dan
AppGallery, selain menggunakan Kad Touch ‘N Go, kad
debit, dan kad kredit.

PENGANGKUTAN AWAM di Klang Valley & Penang

11.

12.

Dalam usaha meningkatkan kemudahan pengangkutan
awam sempena Thaipusam, sukacita dimaklumkan
Prasarana Malaysia Berhad melalui RapidKL dan
RapidPenang turut menyediakan perkhidmatan shuttle
percuma sebanyak 30 buah bas dari Hab Bandar Pasar
Seni, LRT Gombak dan MRT Kg. Batu ke Batu Caves
dengan frekuensi setiap 10 minit pada 10 dan 11

Februari.

Bagi pengguna di Pulau Pinang pula, RapidPenang
menyediakan 12 buah bas dengan kekerapan 20 hingga
60 minit dari Jeti perkhidmatan feri ke Adventist.

Tambahan pula, Suruhanjaya Pelabuhan Pulau Pinang



(SPPP) dan Penang Port Sdn Bhd akan menawarkan
perkhidmatan feri percuma selama 24 jam pada 10 dan
11 Februari, dengan lanjutan perkhidmatan sehingga
jam 2:30 pagi pada 12 Februari 2025.

13. Inisiatif ini tidak hanya bertujuan untuk menyokong
sambutan Thaipusam, malah juga untuk mengurangkan
kesesakan lalu lintas dan menggalakkan penggunaan
pengangkutan awam yang mampan

BAS.MY

14, Pada 11 Februari 2025 ini, pengendali BAS.MY

juga akan sediakan perkhidmatan tambahan secara
percuma di sekitar Johor Bahru, Seremban dan Ipoh,
untuk memudahkan penganut-penganut agama hindu
menggunakan perkhidmatan BAS.MY ke lokasi

perayaan di kuil-kuil berdekatan.

Berikut adalah laluan perkhidmatan BAS.MY yang
boleh dinaiki;
a) myBAS Johor Bahru: 10 laluan sedia ada
(menghubungkan Kuil Arulmigu Sri Muniswarar Ulu
Tiram, Kuil Sri Subramaniar Masai &Kuil Sri Maha

Siva Muniswarar Tampoi)



b) BAS.MY Seremban: 10 laluan sedia ada
(berhampiran Kuil Sri Balathandayuthapani
Seremban)

c) BAS.MY lIpoh: 1 laluan khas dari Medan Kidd ke

Kuil Sri Subramaniar, Gunung Cheroh, Ipoh

16. Perkhidmatan ini akan mengunakan sebanyak 145

buah bas keseluruhan.

PENUTUP

17. Saya berharap agar semua rakyat yang ingin
menggunakan pengangkutan awam sempena
Thaipusam 2025 dapat merancang perjalanan mereka
dengan rapi dan memberikan kerjasama kepada

kakitangan yang bertugas.

18. Marilah bersama-sama memastikan perjalanan
sepanjang sambutan perayaan ini selamat, lancar, dan
penuh makna dalam menyambut perayaan yang sangat
kita hargai ini. Terima kasih kerana memilih
pengangkutan awam sebagai pilihan untuk sambutan

Thaipusam tahun ini.

[TAMAT]



